
 
 
ᑐᓂᒪᔭᐅᑦᓱᑎᑦ ᐊᑐᐃᓐᓇᐅᑎᑦᓯᓂᕐᒧᑦ ᐊᑦᑕᓇᖏᑦᑐᒥᑦ, ᑕᑎᒋᔭᐅᔪᒥᑦ ᐱᐅᔪᒥᑦ ᐆᒻᒪᖅᑯᑎᑐᓗᐊᖏᑦᑐᓂᓪᓗ ᓄᓇᕗᒻᒥᐅᓄᑦ, 
ᐊᖅᑯᑕᐅᓗᑎᒃ ᐱᖅᑯᓯᒃᑯᑦ ᐊᓯᒍᓪᓗ ᐊᑐᕈᓐᓇᖅᑐᒥᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐊᑐᐃᓐᓇᐅᑎᑦᓯᖃᑦᑕᖅᑐᑦ 
ᐊᒥᓱᓂᑦ ᐱᕕᖃᖅᑎᑦᓯᓂᕐᒥᑦ ᑕᐃᒃᑯᓇᖓ ᕿᓂᖅᑐᓂᑦ ᐊᓯᔾᔩᓂᕐᒥᑦ ᐱᔪᓐᓇᕐᓂᖏᓐᓂᑦ ᐱᓕᕆᔪᓐᓇᒻᒪᕆᑦᑐᓂᓪᓗ 
ᑲᔪᓯᓂᖃᑦᓯᐊᕐᓂᕐᒥᑦ. ᐃᕝᕕᐅᔮᖅᑐᖅ? ᐅᕙᑦᑎᓐᓄᑦ ᐃᓚᒋᔭᐅᒋᑦ. ᐃᓂᖃᑦᓯᐊᖅᑐᖅ, ᐊᑑᑎᖃᑦᓯᐊᖅᑐᒥᑦ ᐃᖅᑲᓇᐃᔮᖃᕐᓂᕐᒥᑦ 
ᐊᔾᔨᒌᖏᑦᑐᓂᑦ ᐋᖅᑭᑦᓯᒪᔪᓂᑦ, ᐱᕕᖃᕐᓂᕐᒥᓪᓗ ᐃᑲᔪᕐᓂᕐᒥᑦ ᖃᓄᐃᖏᑦᓯᐊᕐᓂᖏᓐᓄᑦ ᓄᓇᕗᒻᒥᐅᓕᒫᑦ ᓇᑦᓴᐅᔾᔨᓂᐊᖅᑐᖅ 
ᓄᑖᓂᑦ ᐱᓕᕆᐊᕆᔪᒪᔭᕐᓅᖓᔪᓄᑦ − ᒫᓐᓇ ᓯᕗᓂᑦᓴᕐᒥᓪᓗ. 

ᐱᓕᕆᐊᖑᕙᑦᑐᓄᑦ ᖃᐅᔨᓴᖅᑎ - ᐊᑭᓕᑦᓴᓕᕆᔨᒻᒪᕆᒃ  

ᑲᖏᖠᓂᖅ, ᓄᓇᕗᑦ − ᓇᓗᓇᐃᒃᑯᑖ. ᓈᓴᐅᑎᖓ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ−17-039 
ᐱᓕᕆᐊᖑᕙᑦᑐᓄᑦ ᖃᐅᔨᓴᖅᑎ / ᑲᑎᖅᓱᐃᔨᒻᒪᕆᒃ ᑲᒪᒋᔭᖃᕆᐊᓕᒃ ᐱᒋᐊᖅᑎᑦᓯᓂᕐᒥᑦ ᖃᐅᔨᓴᕐᓂᕐᒥᓪᓗ ᐊᑭᓕᑦᓴᓕᓐᓂᑦ 
ᐊᑭᓕᖅᑐᐃᑎᑦᓯᓂᕐᒥᑦ ᐱᓕᕆᐊᖃᕐᓗᓂ ᓈᒻᒪᓈᖅᑐᒃᑯᑦ ᓄᐊᑦᓯᓂᕐᒥᑦ ᐆᒻᒪᖅᑯᑎᓄᑦ ᐊᑐᕈᑎᕐᓄᑦ ᐊᑭᓕᑦᓴᕆᔭᐅᔪᓄᑦ ᑭᕙᓪᓕᐊᕐᒥᑦ 
ᕿᑭᖅᑖᓗᒻᒥᓪᓗ. ᑖᓐᓇ ᐃᓚᒋᔭᖃᖅᑐᖅ ᖃᐅᔨᒃᑲᐃᖃᑦᑕᓂᕐᒥᑦ ᐱᔨᑦᓯᕋᖅᑕᐅᔪᓂᑦ ᐋᔩᖃᑎᖃᕐᓂᕐᒥᑦ ᐊᑭᓕᐅᑎᑦᓴᓄᑦ 
ᑕᐃᒪᐃᒋᐊᖃᖅᐸᓪᓗ, ᑲᔪᓯᑎᑦᓯᓂᕐᒥᑦ ᓈᒻᒪᑦᑐᒥᑦ ᐱᓕᕆᒋᐊᓂᕐᒥᑦ ᒪᓕᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᐊᑯᓂᐅᑎᒋᔪᖅ ᐱᔨᑦᓯᕋᖅᑕᐅᒥᕐᒧᑦ,   
 
ᐃᖅᑲᓇᐃᔮᖅᑖᖅᑐᖅ ᐊᑐᐃᓐᓇᐅᑎᑦᓯᒍᒪᓂᐊᖅᑐᖅ ᐱᐅᓂᖅᓴᒥᒃ ᐱᔨᑦᓯᕋᖅᑕᐅᖃᑦᑕᖅᑐᓄᑦ ᑲᒪᒋᔭᖃᕐᓂᕐᒥᑦ 
ᐱᔨᑦᓯᕋᖅᑕᐅᖃᑦᑕᖅᑐᓂᑦ ᐊᐱᖅᑯᑎᓄᑦ, ᐱᓯᒪᑦᓯᓂᕐᒥᑦ ᑎᑎᕋᖅᓯᒪᔪᓂᑦ ᐱᔨᑦᓯᕋᖅᑕᐅᔪᓕᒫᓄᑦ ᐅᓐᓂᕐᓘᑎᓂᑦ 
ᓇᓗᓇᐃᖅᓯᓂᕐᒥᓪᓗ ᐃᓱᒫᓘᑕᐅᔪᑦ ᐋᖅᑭᑦᑕᐅᓂᖏᓐᓂᑦ ᐊᑯᓂᐅᓗᐊᖏᑦᑐᒃᑯᑦ. ᐃᖅᑲᓇᐃᔮᖅᑖᖅᑐᖅ ᑲᔪᓯᑎᑦᓯᓂᐊᖅᑐᖅ ᐱᐅᔪᒥᑦ 
ᐱᓕᕆᔨᒻᒪᕆᐅᓂᕐᒥᓪᓗ ᐱᖃᑎᖃᕐᓂᕐᒥᑦ ᐱᔨᑦᓯᕋᖅᑕᐅᖃᑦᑕᖅᑐᓂᑦ ᖁᓪᓕᒃᑯᓪᓗ ᐆᒻᒪᖅᑯᑎᓕᕆᔨᖏᑦᑕ ᐃᖅᑲᓇᐃᔭᖅᑎᖏᓐᓂᑦ.   
 
ᐱᓕᕆᐊᑦᓴᖏᑦ ᐃᓚᒋᔭᖃᖅᑐᑦ: 

 
• ᖃᐅᔨᓴᕐᓂᕐᒥᑦ ᕿᒥᕐᕈᒍᓐᓇᕐᓗᓂ ᐊᑭᓕᕆᐊᓕᓐᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᑲᑎᖅᓱᖅᓯᒪᔪᓂᑦ ᐊᔾᔨᒌᖏᑦᑐᓂᑦ ᐊᑐᕈᑎᓂᑦ 

ᓇᓗᓇᐃᖅᓯᓂᕐᒥᑦ ᓈᒻᒪᒃᑲᓗᐊᕆᐊᑦᓴᖏᓐᓂᑦ ᑕᐅᖅᓰᖃᑦᑕᖅᓯᒪᓂᐅᔪᓂᑦ ᑮᓇᐅᔭᑎᒍᑦ ᓯᕗᓂᑦᓴᒥᓪᓗ ᐊᑭᓕᕆᐊᓕᓐᓂᑦ;  
• ᕿᒥᕐᕈᓂᕐᒥᑦ ᐱᑐᖃᕐᓂᑦ ᐊᑐᕈᑎᓂᑦ ᐊᑭᓕᑦᓴᕆᔭᐅᔪᓂᑦ ᐊᑐᓂᑦ ᓄᓇᓕᓐᓂᑦ ᖃᖓᙳᕌᖓᑦ, ᖃᐅᔨᒃᑲᐅᑎᓗᒍ 

ᐊᑭᓖᔪᓐᓇᖏᑦᑐᖅ ᐱᔨᑦᓯᕋᖅᑕᐅᔪᖅ, ᐋᔩᖃᑎᖃᕋᓱᐊᕐᓂᕐᒥᓪᓗ ᐊᑭᓖᐅᑎᑦᓴᓂᑦ ᐋᖅᑭᑦᓱᐃᓂᕐᒥᑦ ᐱᔨᑦᓯᕋᖅᑕᐅᔪᓄᑦ;  
• ᐱᓯᒪᑦᓯᓂᕐᒥᑦ ᑕᒪᖅᓯᒪᖏᑦᑐᓂᑦ ᑎᑎᕋᖅᓯᒪᔪᓂᑦ ᖃᐅᔨᒃᑲᐅᑎᓂᑦ ᑐᓂᔭᐅᓯᒪᔪᓂᑦ, ᖃᓄᐃᑑᓂᖏᓐᓂᑦ ᐱᔨᑦᓯᕋᖅᑕᐅᔪᑦ 

ᐊᑭᓕᑦᓴᖏᓐᓂᑦ ᓇᓗᓇᐃᖅᓯᓂᕐᒥᓪᓗ ᖃᓄᐃᑕᐅᒋᐊᖃᒃᑲᓐᓂᕐᒪᖔᑦ;  
• ᐃᑲᔪᕐᓂᕐᒥᑦ ᑮᓇᐅᔭᓕᕆᓂᕐᒧᑦ ᖃᐅᔨᒃᑲᐅᑎᖃᑦᑕᕐᓂᕐᒧᑦ ᐱᔾᔪᑎᓕᓐᓂᑦ ᐱᕕᖃᖅᑎᑦᓯᓂᕐᒥᑦ ᖁᓚᕐᓇᖅᑐᓂᑦ ᐊᑭᓕᑦᓴᓂᑦ 

ᓱᓕᕆᓂᐅᔪᓂᓪᓗ; 
• ᐊᑕᐅᓯᕈᖅᑎᑦᓯᓂᕐᒥᑦ ᐱᔨᑦᓯᕋᖅᑕᐅᔪᑦ ᐊᑐᕈᑎᖏᓐᓂᑦ ᐊᑐᐃᓐᓇᕈᖅᑎᕆᓂᕐᒥᓪᓗ ᐋᖅᑭᒋᐊᕆᓂᕐᒥᑦ ᐃᑖᔭᐅᕙᓪᓕᐊᔪᓂᑦ; 
• ᖃᐅᔨᓴᕐᓂᕐᒥᑦ ᐱᔨᑦᓯᕋᖅᑕᐅᔪᓄᑦ ᐱᔨᑦᓯᕋᕐᓂᕐᓂᑦ ᐊᑭᓕᑦᓴᓕᕆᓂᕐᒥᓪᓗ ᐃᑲᔪᕐᓂᕐᒥᑦ ᐊᑐᐃᓐᓇᐅᑎᑦᓯᓂᕐᒥᑦ 

ᑐᑭᒧᐊᑦᑎᑦᓯᓂᕐᒥᑦ, ᐃᑲᔪᖅᑐᓂᕐᒥᑦ ᐊᔪᕆᖅᓱᐃᓂᒃᑯᓪᓗ; ᐊᒻᒪᓗ 
• ᐊᑐᐃᓐᓇᐅᑎᑦᓯᓂᕐᒥᑦ ᐃᖅᑲᓇᐃᔮᒥᑦ ᐱᕙᓪᓕᐊᑎᑦᓯᓂᕐᒥᑦ ᐃᓕᓐᓂᐊᑎᑦᓯᓂᕐᒥᑦ ᐱᔨᑦᓯᕋᖅᑕᐅᔪᓄᑦ ᑲᒪᓂᕐᒥᑦ 

ᐊᑭᓕᑦᓴᓕᕆᓂᕐᒧᓪᓗ ᐃᖅᑲᓇᐃᔮᓂ ᐱᔭᕆᐊᖃᕐᒥᔪᖅ.  
 

ᐊᔪᙱᓐᓂᕆᔭᐅᔭᕆᐊᖃᖅᑐᑦ ᐃᓚᖃᖅᑐᑦ: 

• ᖁᕝᕙᓯᓐᓂᓕᒻᒥᑦ 12-ᒥ ᐃᓕᓐᓂᐊᕇᖅᓯᒪᓗᓂ ᐃᓕᑕᕆᔭᐅᓯᒪᔪᒥᑦ ᐊᓪᓚᕝᕕᒻᒥᑦ ᐊᐅᓚᑦᓯᓂᕐᒧᑦ ᐱᓕᕆᐊᖑᕙᑦᑐᓄᑦ 
ᐊᐅᓚᑦᓯᓂᕐᒥᓪᓘᓐᓃᑦ; 

• ᑕᓪᓕᒪᓄᑦ (5) ᐊᕐᕌᒍᓐᓄᑦ ᓴᖅᑭᔮᖅᑎᑦᓯᓂᕐᒥᑦ ᑲᑎᖅᓱᐃᓂᕐᒧᑦ ᖃᐅᔨᒪᓂᖃᕐᓗᓂ;   
• ᖃᐅᔨᒪᓂᖃᕐᓗᓂ ᐱᔨᑦᓯᕋᕐᓂᕐᒥᑦ ᑐᙵᕕᖃᕐᓂᕐᒥᑦ;  
• ᐊᖓᔪᖅᑳᖑᖃᑦᑕᖅᓯᒪᓗᓂ ᐃᓕᓐᓂᐊᑎᑦᓯᒍᓐᓇᕐᓗᓂᓗ ᐱᕙᓪᓕᐊᑎᑦᓯᓂᕐᒥᓪᓗ ᐃᖅᑲᓇᐃᔭᖅᑎᓂᑦ;  
• ᖃᕆᑕᐅᔭᓕᕆᔪᓐᓇᑦᓯᐊᕐᓗᓂ Microsoft Office Suite-ᒥ;  



 
 
• ᐋᔩᖃᑎᖃᕈᓐᓇᕐᓗᓂ ᐃᓅᖃᑎᖃᕈᓐᓇᕐᓯᐊᕐᓗᓂᓗ; 
• ᐃᓅᖃᑎᖃᕈᓐᓇᑦᓯᐊᕐᓗᓂ; ᑎᑎᕋᕈᓐᓇᑦᓯᐊᕐᓗᓂ ᐅᖃᖃᑎᖃᕈᓐᓇᑦᓯᐊᕐᓗᓂᓗ; ᐊᒻᒪᓗ  
• ᐃᓕᓐᓂᐊᖅᓯᒪᓂᖏᑦ ᐃᖅᑲᓇᐃᔮᕆᖃᑦᑕᖅᓯᒪᔭᖏᓪᓗ ᐊᔾᔨᐸᓗᖏᓐᓂᑦ ᐃᓱᒪᒋᔭᐅᓂᐊᕐᒥᔪᑦ.  

ᐱᖁᑏᑦ: 

• ᐃᓕᓐᓂᐊᕐᓯᒪᓗᓂ ᑲᑎᖅᓱᐃᓂᕐᒥᑦ, ᐋᔩᖃᑎᒌᓐᓂᕐᒥᑦ, ᓈᒻᒪᙱᓪᓕᐅᓕᕌᖓᑕ ᖃᓄᖅᑑᕈᑎᒃᓴᓂᒃ; 
• ᖃᐅᔨᒪᓂᖃᕐᓗᓂ ᐱᓕᕆᖃᑦᑕᖅᓯᒪᓗᓂᓗ ᒍᓚᐃᑦ ᐸᓚᐄᓐ ᐱᓕᕆᔾᔪᑎᖏᓐᓂᑦ; 
• ᖃᐅᔨᒪᓂᖃᕆᐊᖃᖅᑐᑦ ᐃᓄᐃᑦ ᐅᖃᐅᓯᖏᓐᓂᑦ, ᐱᖅᑯᓯᖏᓐᓂᑦ, ᓄᓇᓕᖏᑦ, ᐱᖅᑯᓯᖏᑦ, ᓄᓇᖓ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒻᒪᓗ 
• ᐅᖃᕈᓐᓇᕐᓗᓂ ᐃᓄᒃᑎᑐᑦ, ᐃᓄᐃᓐᓇᖅᑑᓐ, ᐅᐃᕖᑎᑐᓪᓘᓐᓃᑦ. 

ᐊᑐᐃᓐᓇᐅᑎᑦᓯᔪᒍᑦ ᑮᓇᐅᔭᑦᓵᒥᑦ ᐱᒋᐊᕐᕕᓕᒻᒥᑦ $83,811-$103,876 ᐊᕐᕌᒍᒻᒧᑦ, ᐊᔾᔨᒌᒥᑦ ᖃᐅᔨᒪᓂᕐᒧᑦ, 
ᐃᓗᓕᖃᐅᑦᓯᐊᖅᑐᓂᑦ ᐃᑭᓕᐅᑎᖃᖅᑐᒍᑦ, ᐃᓚᒋᔭᐅᑦᓱᓂ ᐅᑭᐅᖅᑕᖅᑐᒥᐅᑕᐅᖃᑕᐅᓂᕐᒧᑦ $18,517 ᐊᕐᕌᒍᒻᒧᑦ. ᑖᓐᓇ 
ᐊᑕᐃᓐᓇᕋᔭᖅᑐᖅ ᐃᖅᑲᓇᐃᔮᑦᓴᖅ ᐋᔩᖃᑎᒌᓐᓂᒃᑯᑦ ᖃᓄᐃᑦᑑᓂᖓ ᕿᒥᕐᕈᔭᐅᔪᖅ. ᐃᓪᓗᖃᖅᑎᑕᐅᔪᓐᓇᖅᑐᖅ. 

ᓂᕈᐊᕆᔭᐅᓂᖅᓴᐅᓂᐊᖅᑐᑦ ᓄᓇᑖᖃᑕᐅᓯᒪᔪᑦ ᓄᓇᕗᒻᒥᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ. 

ᐱᒐᓱᐊᕆᑦ ᑎᑎᕋᖅᓯᒪᔪᑎᒍᑦ, ᓄᕕᒻᐳᕆ 17, 2017, ᐅᕗᖓ:  hr@qec.nu.ca ᑎᑎᖅᑲᓂᐊᕐᕕᒃᑯᓪᓘᓐᓃᑦ ᐅᕗᖓ: 
ᐃᖅᑲᓇᐃᔭᖅᑐᓕᕆᔨᒃᑯᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴ P.O. Box 250, Iqaluit, NU X0A 0H0. 

ᓇᑯᕐᒦᖅᑕᕗᑦ ᐃᓘᓐᓇᑎᒃ ᐃᖅᑲᓇᐃᔮᖅᑖᕋᓱᐊᖅᑐᑦ ᐱᔪᒪᓂᖏᓐᓄᑦ; ᑭᓯᐊᓂ ᓂᕈᐊᖅᑕᐃᑦ ᐃᓱᒪᒋᔭᐅᑲᓐᓂᕐᓂᐊᖅᑎᓪᓗᒋᑦ 
ᖃᐅᔨᒃᑲᖅᑕᐅᓂᐊᖅᑐ. 

